
O ai na vala'auina i le galuega fa'aperofeta?

Na faapefea ona amio perofeta?

O le ā le galuega na faia e perofeta?

O ai ni tama'ita'i sa iai le meaalofa o valoaga?

O ā uiga sa iai i perofeta pepelo?

I taimi o le Feagaiga Tuai, o tagata na mauaina fe'au mai le Atua e 
momoli atu i isi sa ta'ua o ni tagata va'ai po'o ni perofeta (1 Samu. 9:9).

Ae sa iai fo‘i perofeta pepelo na tautala i “fa‘aaliga mai o latou lava 
loto” (Ieremia 23:16).

Sa ia i latou le tomai e iloa ai mea lilo, e oo lava i mea o le a tutupu i 
le lumana‘i (1 Samuelu 9:6), ae e le‘i gata ai iina la latou galuega; sa 
aofia ai ma le tele o isi mea. O lenei tomai, e mautinoa lava, e le‘i 
sau mai ia i latou lava, ae na sau mai le Atua.



“O Elia o le tagata ia e tusa ma i tatou, ua matuā tatalo o ia ina ia le ua; ona le uaina 
ai lea o le fanua i tausaga e tolu ma masina e ono.” (Iakopo 5:17 SOV)

E mafai ona tatou sese ma faapea o perofeta o ni
"tagata e sili lo latou malosi nai lo tagata lautele." 
Peitai, o Mose na taumafai e alo ese ona sa faigata
ona tautala (Eso. 4:10); manatu Isaia e lē mamā
ona laugutu (Isa. 6:5); manatu Ieremia i lona la'itiiti
(Ier. 1:6).

Ina ua māeʻa ona ia faia o se vavega
tele, sa matuā paʻū lava lona malosi
ona o le faʻamataʻu mai o le tupu
tamaitai o Iesepela (1 Tupu 19:2-4).

O Elia, o lē na lototele e fa‘amata‘u atu i le tupu o 
Aapo i se oge tele ona o lona lē fa‘aaloalo i le Atua, 
ua fa‘apea mai: o ia “o le tagata lava e pei o i tatou” 
(Iakopo 5:17).

E manino lava e lē filifilia e le Atua ana 
perofeta ona o lo latou atoatoa. O le ā la 
e sili ai latou ia te Ia? O lo latou alolofa
ma lo latou naunau e usiusitaʻi ia te Ia.



NA FAAPEFEA ONA AMIO PEROFETA?
“Ona fai mai lea o Mekaio, O loo soifua Ieova, o le mea e fai mai ai Ieova ia te au, o le mea lea ou te fai 

atu ai.” (1 Tupu 22:14 SOV)

I le avea ai ma sui fetalai o le Atua, sa taumafai le 
au perofeta e ola e tusa ai ma lo latou vala‘auina (1 
Sam 12:3-4). Sa iloa i latou o ni “tagata o le Atua” 
ma ni “tagata fa‘aaloalogia” (1 Sam 9:6).

Sa tulaʻi Mikaia i luma o tupu e toʻalua, o perofeta e 
toʻa 400 na momoliina se feʻau logomalie, faʻapea
se fitafita na fautuaina o ia ina ia fetuʻunaʻi ona o le 
tulaga sa i ai. (1 Tupu 22:10-13). Peitaʻi, sa tumau
pea o ia ma teena soʻo se mea e ese mai i le feau na
faʻaalia mai e le Atua iā te ia. (1 Tupu 22:14).

O i latou na teena la latou feʻau na latou ʻinoʻino ma 
faʻamataʻu ia i latou (1 Tupu 22:8, 27). Ae e ui i
faigatā na latou feagai, sa faamaoni lava le au 
perofeta i le momoliina atu o la latou feʻau.

E le atoatoa i latou, ae o ni tagata sa ola i le tatalo, 
fa‘amaoni i le Afioga a le Atua, ma filifili e auauna i 
le Atua fa‘apea Lona nu‘u (1 Samu 12:23; Ier 42:4).



Feagai ma tupu

Sa o latou faau’u 
ia i latou
(1 Tupu 19:16)
Sa fa‘amalosi‘au 
pea latou faia mea 
lelei (2 Nof Tupu 
15:8)
Sa faasa’o pe’a 
latou faia mea 
sese (1 Tupu 
21:20)

Feagai ma faitaulaga

Sa latou
fa‘asa‘oina i latou
ina ua latou faia
mea sese
(Mal. 2:1-2)

Feagai ma tagata

Sa latou aʻoaʻoina
i latou i ala o le 
Atua (Mika 6:8)
Sa latou fa‘aalia lo 
latou agasala ia i
latou (Isa. 58:1)
Sa latou
vala‘auina i latou
ia salamō
(Esekielu 18:32)

Feagai ma tatou

Sa latou tusia a 
latou feʻau mo i
tatou
(2 Nof Tupu 13:22)

O LE A LE GALUEGA SA FAIA E PEROFETA?
“ma Ieu le atalii o Nimese, e te faauuina e fai ma tupu ia Isaraelu; ma Elisaia le atalii o Safata 

o le Apelemeola, e te faauuina e fai ma perofeta e sui a‘i oe.” (1 Tupu 19:16 SOV)

Fa'atasi ai ma isi 
mea, sa fa'atinoina 
e perofeta nei 
galuega:



O loo ta‘ua i le Feagaiga Tuai ni perofeta fafine se to‘alima. O se tasi o i latou, o Noataia, o se 
perofeta pepelo (Neemia 6:14). O le isi, o le faletua o Isaia, e lē o iloa pe na ta‘ua o ia o se 
perofeta fafine ona sa ia te ia le meaalofa, pe ona o ia o le faletua o le perofeta (Isaia 8:3).

ULATA. Sa feutaga‘i Iosia ma 
ia e uiga i le tusi o le Tulafono 
na maua. E lē gata i le tali atu 
i le fesili a le tupu, sa ia 
fetalai atu fo‘i i upu e 
fa‘amalosi ai i le tupu
(2 Tupu 22:14-20).

TEPORA. Sa ia umia tulaga o le 
perofeta ma le fa‘amasino, sa 
ia ta‘ita‘ia le nu‘u i le taua ma 
Sisera, sa ia au ma Parako. Ina 
ua manumalo, sa ia usuina ai 
se pese o vi‘iga fa‘aperofeta 
(Fa‘amasino 4:4-9; 5:1).

MIRIAMA. Sa ia taʻitaʻia fafine
i pesega ina ua mavae le 
sopoia o le Sami Ulaula. Sa ia
fesoasoani foʻi i ona tuagane i
le taʻitaʻiina o le nuʻu a o 
latou malaga i le toafa (Eso. 
15:20; Mika 6:4).



OA UIGA SA IAI I PEROFETA PEPELO?
“Ona fetalai mai lea o Ieova ia te au, O loo vavalo mai perofeta i mea pepelo i lo‘u igoa; ua ou le aauina

atu i latou, ma ou le poloai atu ia te i latou, ma a‘u le tautala atu ia te i latou; ua latou vavalo ia te outou
le faaaliga pepelo, ma le faataulāitu, ma le mea faatauvaa, ma le pepelo o latou loto.” (Ieremia 14:14)

E lē o i latou uma na perofeta ane na faia ona ua latou maua se feʻau mai
le Atua (Iere 14:14). O le ā la latou feʻau, ma aiseā na latou momoli atu ai?

Sa latou fatuina a latou lava valo‘aga (Ese 13:2, 17)
Sa latou tau i tagata mea e fia faalogo i ai (Ese 13:16)

Latou te leʻi tautala tetee atu i le agasala (Ese 13:22)
Sa latou saʻili lo latou lava manuia (Ese 13:19)

Aiseā e pepelo ai se isi o loo tautala mo le Atua, a‘o ia iloa e lē moni 
lenā tulaga? Pe o le fa‘asesēina o ia lava? Po o le mana‘o ia lauiloa 
ma fa‘aeaina, po o le mana‘o i ni tupe po o isi ituaiga o manuia?

O le masani a le perofeta moni e lapata‘i i tulaga mata‘utia o le 
agasala, e fa‘amalosi i tagata ina ia tumau i le fa‘amaoni poo lea lava 
le tulaga e o‘o i ai.

O le itu e sili ona fa‘anoanoa ai faatatau i perofeta pepelo, o le i ai lea 
o tagata e fiafia e fa‘alogologo ma mulimuli atu i ai. Fiafia i a latou upu
ona e faigofie ma e lē fa‘alavelave i o latou lotofuatiaifo. Ae peita‘i, o 
le mulimuli i la latou feau ma o latou ala e tau atu ia i le oti.



E leai se tasi o aposetolo po o perofeta na 
fa‘apea mai e leai ni a latou agasala. O 
tagata na sili ona valatalata lo latou ola ma 
le Atua, o ē na sili atu ona naunau e 
faataulagaina o latou ola nai lo le faia ma le 
iloa o se mea sese, o ē na fa‘aeaina e le Atua 
i le malamalama ma le mana fa‘alelagi, ua 
latou ta‘utino mai le tulaga agasala o lo 
latou natura. Latou te le‘i fa‘alagolago i le 
malosi o le tino, pe fa‘apea mai e iai so 
latou lava amiotonu, ae sa latou 
fa‘alagolago atoatoa i le amiotonu a Keriso.

EGW (The Acts of the Apostles, p. 561)



FAAOPOOPOGA: O LE VALAAUINA FAAPEROFETA O ELENA UAITA
Ina ua mavae lana fa‘aaliga muamua, sa lagona e Elena le lē lava o lona sauni
e fa‘atino lana galuega fa‘aperofeta. Ona o le vaivai o lona soifua maloloina
ma le utiuti o lona a‘oa‘oga, sa lagona ai e lenei teine e nao le 17 tausaga le 
matua le lē agavaa ma le lē mafai ona fa‘atinoina o lona vala‘auina.

Sa tele se sao o lana auaunaga
i le fa‘avaeina o galuega mo le 
soifua maloloina ma a‘oa‘oga, 
ma sa ia faasoa ai le tusa ma 
le 100,000 itulau o tusitusiga
na faaosofia e le Agaga, lea o 
lo‘o faaaoga pea e momoli atu
ai feau mai le Atua i le lalolagi
atoa.

Pe a ma le luasefulu tausaga mulimuli ane, o fa‘aaliga e tele ma le lagolago
mai o lana tane—o James White—sa ia fesoasoani ai i le fa‘avaeina o le 
Ekalesia Aso Fitu o le Toe Afio Mai (lea na fa‘avae aloa‘ia i le 1863).

Mavae le vaiaso mai le faaaliga muamua, sa toe maua ai se fa‘aaliga lea na
lapata‘ia ai o ia e uiga i lu‘itau o le a feagai ma ia. Ina ua mavae le tele o tatalo, 
ma le fa‘amalosi mai o nisi o lona aiga, na iu ai ina talia e ia lona vala‘auina.

